
ЕMTT DIREKTORLARINI 

MENEJERLIK FAOLIYATIGA 
TAYYORLASH YO‘NALISHLARI

Nabiyev Erkin Esanovich
“BOSS BABY” nomli MTT menejeri

Xushiyeva Gavxar Mamatkarimovna
Sirdaryo viloyati Oqoltin tumani 5-sonli MTT direktori

Annotatsiya: В данной статье дано общее представление о направлениях подготовки директоров МТТ к 
управленческой деятельности и вопросах, связанных с процессами управления образовательной организацией.

Kalit so‘zlar: Maktabgacha ta’lim tashkiloti, direktor, rahbar, menejer, faoliyat, kasb, kompetensiya, ta’lim, tarbiya, 
zamonaviy talab, iste’dod, qobilyat, mahorat, tashkilotchilik, liderlik, tadqiqotchilik, zamonaviy ta’lim, munosabat.

Abstract: This article provides a general understanding of the directions of training MTT directors for managerial activities 
and issues related to the processes of managing an educational organization.
Key words: Preschool education organization, director, leader, manager, activity, profession, competence, education, 
upbringing, modern demand, talent, ability, skill, organization, leadership, research, modern education, attitude.
Аннотация: В данной статье дано общее представление о направлениях подготовки директоров МТТ к управлен-
ческой деятельности и вопросах, связанных с процессами управления образовательной организацией.

Ключевые слова: Организация дошкольного образования, руководитель, руководитель, менеджер, деятель-
ность, профессия, компетентность, образование, воспитание, современный запрос, талант, способности, умение, 
организация, лидерство, исследование, современное образование, отношение.

Pedagogik menejment – ta’lim jarayonini boshqarishning uning samaradorligini oshirishga qaratilgan tam-
oyillari, usullari, tashkiliy shakllari va texnologik usullari majmuidir. Pedagogik adabiyotlarda ta’lim muassasa
larini boshqarish ancha to‘liq va aniq belgilab berilgan va tavsiflangan. Maktabgacha ta’limga kelsak, biz uni bir 
qismi deb hisoblaymiz. Umumiy tizim va menejment fanining barcha asosiy qoidalari, pedagogik menejment 
maktabgacha ta’lim muassasasini boshqarish uchun ham qo’llaniladi. 

O‘zbekiston Respublikasi Prezidenti Sh. M. Mirziyoyev tomonidan 2016-yil 29-dekabrda qabul qilingan 
“2017–2021-yillarda maktabgacha ta’lim tizimini yanada takomillashtirish chora-tadbirlari to‘g‘risida”gi PQ–2707-
sonli qaror  [1] maktabgacha ta’lim tizimini yanada takomillashtirish, moddiy-texnika bazasini mustahkamlash, 
Maktabgacha ta’lim tashkilotlari tarmog‘ini kengaytirish, malakali pedagog kadrlar bilan ta’minlash, bolalarni 
maktab ta’limiga tayyorlash darajasini tubdan yaxshilash, ta’lim-tarbiya jarayoniga zamonaviy ta’lim dasturlari 
va texnologiyalarini tatbiq etish, bolalarni har tomonlama intellektual, axloqiy, estetik va jismoniy rivojlantirish 
uchun shart-sharoitlar yaratishga qaratilganligi bejiz emas.

Mazkur qaror Maktabgacha ta’lim tashkilotlari faoliyatining huquqiy-me’yoriy asoslarini takomillashtirish, 
Maktabgacha ta’lim tashkilotlarining davlat va nodavlat tarmoqlarini birday rivojlantirish, mazkur tizimga ilg‘or 
pedagogik texnologiyalarni tatbiq etish, pedagoglarning innovatsion faoliyati ko‘lamini darajasini kengaytirish, 
kasbiy kompetentliligini rivojlantirish, ularning malakasini oshirish mazmunini takomillashtirish, maktabgacha 
ta’lim qamrovini to‘liq ta’minlash, bolalarni maktabga tayyorlashning samarali mexanizmlarini joriy etish kabi 
vazifalarni yanada dolzarblashtirdi [1].

Bu, o‘z navbatida, maktabgacha ta’lim muassasalari faoliyatini yangicha yondashuv asosida takomillash
tirish, ularda amalga oshiriladigan pedagogik jarayonlarni yangi mazmun va innovatsion texnologiyalar bilan 
boyitish imkonini beradi. Shuning uchun ham O‘zbekiston Respublikasi Prezidenti tomonidan maktabgacha 
ta’lim tizimini rivojlantirish bo‘yicha alohida dastur ishlab chiqish, ushbu tizimni boshqarish infrastrukturasini 
takomillashtirish vazifasi qo‘yilib, ilmiy-metodik ta’minotni rivojlantirishga alohida e’tibor qaratilmoqda.

Ushbu jarayonda MTT direktorlarini menejerlik faoliyatiga tayyorlash o‘ziga xos ahamiyat kasb etadi.
Ushbu yondashuv yuqorida ta’kidlab o‘tilganidek, ta’lim-tarbiya jarayoni samaradorligini oshirishga va bosh-
qaruv faoliyatini takomillashtirish imkonini beradi. Ma’lumki, har qanday menejerning faoliyatida uning ma’ru-

jihatlar bidan alohida ahamiyatga ega sanaladi. Jumladan: aniqlik, to‘g‘rilik, til boyligi, hissiyot, qisqa va aniq 
gapirish, professional atamalardan o‘z o‘rnida foydalanish, innovatsion faoliyatlilik, AK va raqamli texnologi-
yalarni qo‘llashga amaliy tayyorgarlikka egalik, menejerlik sifat va fazilatlarga egalik kabilar. Menejerning so‘z 
boyligi lug‘atlar bilan ishlash, ma’ruza qilish ko‘nikmalarini o‘rganish, o‘z ma’ruzalarini tahlil etish, ilg‘or tajrib-
alarni o‘rganish, innovatsion texnologiyalardan xabardorlik, tadbirkorlik, tashabbuskorlik, ishbilarmonlik sifat va 
fazilatlari yordamida rivojlantiriladi.

Murakkab narsalar to‘g‘risida tushunarli va oddiy so‘zlash qobiliyati o‘z-o‘zidan yuzaga kelmaydi. U ko‘plab 
ma’ruzalar qilish natijasida paydo bo‘ladi. Menejerning teran yaratilgan ma’ruzasi xodimlarni o‘ylashga majbur 
etadi. Kerakli reaksiyaga va hissiyotga sabab bo‘ladi. Odatda, bunga sabab ma’ruza shakli emas, aksincha, 
uning mazmuni, mohiyati, ahamiyati va zaruriyati nuqtayi nazardan qaraladi.

Ma’ruzada taqqoslashlardan, sitatalardan, kayfiyatni ko‘taruvchi hayotiy voqealardan, ilg‘or tajribali shaxs
lar faoliyati, yutuq va muvaffaqiyatlari, shuningdek, hazil va mutyibalardan foydalanish maqsadga muvofiq 
hisoblanadi. Shu bilan birga, ko‘pchilik ma’ruzalarning yo‘l qo‘yayotgan kamchiligi – uning ya’ni ma’ruzachi
ning ko‘p gapirishidadir. Ortiqcha, keraksiz so‘zlar ma’ruzani mazmunini to‘sib qo‘yadi va zerikarli chiqishiga 
sabab bo‘ladi. “Qanday tushuntirsam”, “haligi”, “nima demoqchiman” “shu”, “o‘sha”, “uchun” va boshqa shu 
kabi ifodasiz va siyqasi chiqqan so‘zlarni takror-takror ishlatilishi ma’ruzani mazmuniga salbiy ta’sir ko‘rsatadi. 
Shuning uchun ma’ruzachi menejer har bir ma’ruzasi yoki suhbat va uchrashuv oldi maxsus tayyorgarlikni 
oldindan ko‘rib qo‘ygan bo‘lishi zarur sanaladi. Masalan, ma’ruzagacha menejerga qo‘yidagilarga amal qilgan 
holda o‘z tayyorgarligini amalga oshirishi tavsiya etiladi: ma’ruzaning shart-sharoitlarini va joyini aniqlash va 
ko‘zdan kechirish (qatnashadigan ishtirokchilar sonini, ma’ruza xonasining joylashuvi, mavjud jihozlar va bosh-
qalar); tinglovchilarga sizni kim deb tanishtiradi; tinglovchilar tarkibi haqida kerakli axborotni olish; ma’ruzani 
qayta-qayta takrorlash; jihozlarni va yordamchi vositalarni tekshirish; kengash qatnashchilari bilan ma’ruzadan 
oldin uchrashish, shunday qilib, ularni “bilib olish” mumkin.

Ma’ruza paytida quyidagilar tavsiya etiladi:

●	 ma’ruzadan oldin eshituvchilarning o‘z o‘rnida o‘tirganlariga va eshitishga tayyor ekanliklariga ishonch 
hosil qilish;

●	 birinchi gapni aniq va ishonch bilan talaffuz etish;

●	 ma’ruzani boshlanishini yorqin va qiziqarli bo‘lishini ta’minlang: masalan, muhokama etiladigan 
muammo bo‘yicha qiziqarli dalillarni keltirish;

●	 so‘ngra auditoriya diqqatini ushlab turishga, ma’ruzaga qiziqishni pasaytirmaslikka harakat qilish;

●	 qatnashchilarga nima uchun ushbu muammo muhim ekanligini tushuntirish;

●	 ma’ruzaning asosiy masalalarini sanab o‘tish (savollarga ma’ruza jarayonida yoki uning yakunida javob 
berishni aytish);

●	 zo‘riqish bermaslik;

●	 slaydlarda keltirilgan tayanch so‘zlarni aytish; 

●   ma’ruzani o‘qib bermaslik;

●	 o‘z ishonchingizni va tashabbusingizni so‘zlar bilan, ovoz yordamida va harakatlar orqali namoyish etish;

●	 keladigan foyda to‘g‘risida aniq so‘zlash; 

●   amaliy tasdiqlovchi dalillarni keltirish (fikrlarni emas);

●	 moliyaviy muvofiqlikni namoyish etish;

●	 potensial muammolar aniqlanganligini va ularni yechish mumkinligini asoslab berish;

●	 ma’ruza davomida ovoz ohangini o‘zgartirish;

●	 qo‘pol so‘zlarni ishlatmay, tavakkal hazil qilmaslik va boshqalar.

●	 haddan tashqari aql bovar qilmaydigan harakatlardan voz kechish;

●	 kechirim so‘ramaslik. Uzrni aytgan holda majburiyatlarni eslatish, tartib-intizom choralarini doimiy talab 
qilish va o‘zingiz aynan shu talabalarga javoban faoliyat yuritishni eslatish;

Е●	 ma’ruzani qisqaroq bo‘lishini ta’minlash. Belgilangan reglamentni hech qachon buzmay va shunga 

o‘zingizni tayyorlash, har bir jarayonga rahbar sifatida mas`uliyat bilan qarash va yondashish shart 
ekanligini eslash;

●	 auditoriyaga eshitish, ko‘rish va qatnashish bevosita ishtirok etish imkonini berish, buning uchun tasvir-
lash vositalaridan va amaliy misollardan samarali foydalanish; 

●   qatnashchilar ma’ruzangizni eshitishdan to‘xtamasdan turib, gapdan to‘xtash;

●	 ma’ruzani ijobiy yakunlar bilan to‘xtatish, kayfiyatni ko‘taradigan misollarni o‘rtaga tashlash, motivatsi-
yani oshirishga e’tibor qaratish;

●	 ma’ruzaning yakuniy qismi katta ahamiyatga ega, uni eshituvchilar ko‘proq eslab qoladilar, shu sababli 
yakuniy aytiladigan fikrlarni qayta-qayta takrorlash va yodlab olish lozim;

●	 ma’ruza yakunida eshituvchilarni harakat qilishga jalb etish yoki qo‘llab-quvvatlashni so‘rash;

●	 eshituvchilarni maqtash, rag‘batlantirish, kuldirish va sitatalardan foydalanish, ko‘nglini ko‘tarishga 
harakat qilish lozim;

●	 ma’ruzani boshlang‘ich va yakuniy qismi bir-biriga bog‘lik bo‘lishini ta’minlash;

●	 savollarga ishonch bilan javob berish.

Menejer ma’ruzasi jarayonida foydalanadigan yordamchi vositalar muhim ahamiyatga ega. Ular quyidagi-
larga imkon yaratadi:

●	 tayyorlangan ma’lumotni auditoriyaga ta’sirini kuchaytiradi;

●	 ma’ruza strukturasini aniqlaydi;

●	 auditoriya e’tiborini ma’ruzaning tayanch vaziyatlariga qaratadi;

●	 auditoriya ma’ruzaning tayanch vaziyatlarni qanday qabul qilganligiga ishonch hosil qiladi;

●	 ma’ruzachi oldida turgan muammolarni yechishga yordam beradi.

●   Namoyish etish jihozlaridan va yordamchi vositalardan foydalanishda quyidagilar tavsiya etiladi:

●	 foydalaniladigan texnikani oldindan tekshirib ko‘rish;

●	 ushbu texnikadan foydlanishni mukammal bilish yoki maxsus texnik xodim xizmatidan foydalanish;

●	 hammasi ham siz o‘ylagandek bo‘lib chiqmasligiga tayyor bo‘lish, vaziyatdan chiqish uchun boshqa 
tasviriy vositalardan foydalanishga tayyor bo‘lish;

●	 ma’ruza plakatlarida va slaydlarda va taqdimotlarda pushti va qizil ranglardan foydalanmang, ularni 
masofadan turib o‘qish qiyin, to‘q ko‘k, yashil yoki qora ranglardan foydalanish;

●	 slaydlardagi yozuvlarni o‘qib bermaslik, buni eshituvchilar yoqtirmaydilar;

Demak, menejer imkon boricha mustaqil fikr yuritishga, o‘z xulosasi va qaroriga ega bo‘lib harakat qilishga 
doimo o‘zini tayyorlab borishi kerak. Chunki, slaydda yoki ko‘rgazmali qurollarda berilmagan tushuncha va 
ma’lumotlarga kengroq yondashish va eshituvchilar diqqatini jalb etishga qaratilgan aniq faktlar bilan yonda
shishga harakat qilishi orqali menejerning amaliy tayyorgarligi yetarli va yuqori darajada shakllangan ekanligini 
tasdiqlovchi imkoniyatlarni qo‘lga kiritishi maqsadga muvofiq ekanligini belgilaydi.

Foydalanilgan adabiyotlar:
1.	 O‘zbekiston Respublikasi Prezidentining 2016-yil 29-dekabrda qabul qilingan “2017–2021-yillarda maktabgacha ta’lim 

tizimini yanada takomillashtirish chora-tadbirlari to‘g‘risida”gi PQ 2707-sonli qarori.
2.	 O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish 

bo‘yicha Harakatlar Strategiyasi to‘g‘risida”gi PF–4947-son Farmoni. O‘zbekiston Respublikasi qonun hujjatlari 
to‘plami. 2017 yil., 6-son, 70-modda.

3.	 Djurayeva B. R., Umarova X. A., Tojiboyeva H. M., Nazirova G. M. Maktabgacha ta’lim muassasalarida ta’lim jara
yonining sifati va samaradorligini takomillashtirishning pedagogik tizimi. Monografiya // Toshkent, Real print. – 2017. 

